
         Die Room van Romeine
        Rom 1:5-12; Rom. 1:16
Rom 1:16: “Ek skaam my nie vir die evangelie nie, want dit is die krag van God 
tot redding ...” (NAV)
Judas 1:24-25: “Aan Hom wat magtig is om julle van struikeling te bewaar en julle onbevlek en met vreugde sy heerlikheid te laat aanskou, aan die enigste God, ons Verlosser deur Jesus Christus ons Here, aan Hom behoort die heerlikheid en die majesteit, die krag en die mag, van alle ewigheid af, ook nou en tot in alle ewigheid! AMEN.” (NAV)
Rom. 1:5: “Deur Hom het ek die genade ontvang om apostel te wees onder al die heidennasies, om tot eer van sy Naam mense tot geloof en so tot gehoorsaamheid te bring.” (NAV)
  



3 weet dinge! Rom. 1:6-7:
1. Die Vader het ons lief : _______________________________________________________________

2. Ons behoort aan:  ___________________________________________________________________
3. Genade en vrede is beskikbaar  ________________________________________________________

3 dinge om te doen! Rom. 1:8-12:
1. Wees dankbaar (Rom. 1:8): ________________________________________________________
Ps. 118:24: “Dit is die dag wat die Here gemaak het; laat ons daaroor juig en bly wees.” (NAV)
1 Thess. 5:18: “Wees in alle omstandighede dankbaar, want dit is wat God in Christus Jesus van julle verwag.” (NAV)

2.  Kom ons bid saam : Rom. 1:9 _____________________________________________________

Rom. 8:34: “Wie kan ons veroordeel? Christus Jesus het gesterf, maar meer as dit: Hy is uit die dood opgewek, Hy sit aan die regterhand van God, Hy bid vir ons.”
3.  Kom ons versterk mekaar: Rom. 1: 12 ________________________________________
Rom. 15:1-2; “Op ons wat sterk is in die geloof, rus die verpligting om die swakhede te verdra van dié wat nie sterk is nie. Ons moenie aan onsself dink nie: elkeen van ons moet aan ons naaste dink en aan wat vir hom goed is en wat hom in die geloof kan opbou.” (NAV)
Rom. 15:5: “En mag God, die bron van alle standvastigheid en bemoediging, gee dat julle eensgesind onder mekaar sal wees soos Christus Jesus dit wil hê.” (NAV)
Rom. 15:7: “Aanvaar mekaar dan, soos Christus julle ook aanvaar het, tot eer van God.” (NAV)


Rom. 8:31-32: “Wat is nou ons gevolgtrekking oor al hierdie dinge? 

Dit: God is vir ons, wie kan dan teen ons wees? Hy het sy eie Seun 

nie gespaar nie, maar Hom oorgelewer om ons almal te red. 

Sal Hy ons dan nie al die ander dinge saam met Hom skenk nie?” 
(NAV)

Praktiese werk : Selgroep en/of gesin :

Die Room van Romeine
24 Januarie 2010
INLEIDING:

By Jaques is altyd notas beskikbaar wat veel meer uitgebreid is as hierdie. Met hierdie riglyne wil ons graag vir julle help om saam in die gesin of saam in die selgroep nog meer sinvol die gedeeltes te kan bestudeer.

Lees hardop saam hierdie agt verse en bid eers voordat julle dit bespreek. In Rom. 1:5 fokus Paulus op sy eie spesifieke roeping. Waartoe dink jy is jy persoonlik geroep? Van wie weet jy wat ‘n roeping het en dit uitleef; probeer mense identifiseer wat nie predikante of sendelinge is nie.
Rom. 1:5-12:
Werk stadig!! Moenie jaag!! Dink goed na!!
1.
3 Dinge om te weet: Watter WEET-ding in hierdie gedeelte maak jou sterk? Waarom? 
Met wie wil jy graag daaroor praat?
2.
3 DOEN-dinge: Voordat julle saam na die raamwerk kyk, lees vers 8 tot 12 tweemaal deur. 
Kyk of julle self ‘n paar DOEN-dinge kan identifiseer – gebruik verskillende vertalings.

2.1
Paulus was dankbaar. Waarvoor? – Noem 3 dinge uit jou eie huwelik waarvoor jy dankbaar kan wees. 
Noem twee dinge wat ons keer om dankbaar te wees. Noem 3 dinge in die gemeente waarvoor jy dankbaar 
kan wees. Wat dink julle is die grootste struikelblok tot daankbaarheid? Wat dink julle is die gevolge van 
dankbaarheid of ondankbaarheid?

2.2
Voorbidding: Neem tyd met julle studie. Moenie jaag nie. Probeer deeglik wees. 
Paulus sê hy dien die Here met hart en siel. Gee twee of drie eienskappe van wat dit beteken om die Here 
met hart en siel te dien. Wie ken julle wat die Here met hart en siel dien? 
Wat dink jy keer jou persoonlik om die Here so te dien?

Indien jy nog nie ‘n belofte of ‘n verbintenis gemaak het om ten minste een maal per week vir die gemeente te bid nie – waarom nie nou nie? Wat dink julle kan alles gebeur in ons gemeente indien ALMAL, ALMAL ten minste een maal per week daarop fokus op vir die gemeente te bid!!

2.3
Mekaar: In Matt. 22:36-40 sê die Here Jesus wat die twee belangrikste dinge in christenskap is. 
Noem hierdie twee dinge. Waarom dink julle word nommer twee so dikwels verwaarloos? 
Wat leer Rom. 12:10? Watter swakhede in ander christene wil jy nie: of sukkel jy om te verdra?
Lees die volgende 4 skrifgedeeltes – dink goed daaroor na – en bespreek. Identifiseer veral die probleme 
ten opsigte van gehoorsaamheid aan hierdie gedeeltes. Ps. 133:1-3; Rom. 15:1-3; Rom. 15:5; Rom. 15:7.

Studie 2 





KERK vir die GESIN


Ef. 2:19: “Julle is nie meer ver van God af nie, nie bywoners nie, maar medeburgers van die gelowiges en lede van die huisgesin van God.”














